
Аннотация. Мировая торговля оказывает значительное влияние на окружающую среду, и это влияние 
многогранно. Одной из главных тем обсуждения является связь между расширением торговли и уровнем 
загрязнения. Некоторые исследования показывают, что рост международной торговли способствует увеличению 
выбросов углекислого газа и других загрязняющих веществ, особенно в странах с низким уровнем дохода. Это 
связано с тем, что промышленное производство перемещается в регионы с более низкими экологическими 
стандартами, что часто называют "гипотезой загрязненного убежища". С другой стороны, другие исследования 
утверждают, что либерализация торговли может привести к улучшению экологической ситуации в странах с 
высоким уровнем дохода за счет внедрения более чистых технологий и увеличения доходов, что позволяет 
финансировать экологические программы. Этот феномен связан с "технико-экономическими эффектами", при 
которых страны, торгующие более эффективно, используют более чистые методы производства. Еще одним 
важным аспектом является влияние субсидий на рыболовство и ископаемое топливо. Международная торговля 
субсидируемыми товарами и услугами, такими как сельское хозяйство и рыболовство, может создавать 
перекосы на рынках, что ведет к чрезмерной эксплуатации природных ресурсов и снижению биоразнообразия. 
В общем, торговля может как негативно, так и позитивно влиять на окружающую среду, и эффект зависит от 
множества факторов, включая политику, экономические условия и технологии в конкретной стране. 
Ключевые слова и словосочетания: мировая торговля, окружающая среда, либерализация торговли, 
экологическая политика, охрана окружающей среды 

Abstract. Annotation: World trade has a significant impact on the environment, and this impact is multifaceted. One of 
the main topics of discussion is the connection between trade expansion and pollution levels. Some studies show that 
the growth of international trade contributes to increased carbon dioxide and other pollutant emissions, especially in 

low-income countries. This is due to industrial production shifting to regions with lower environmental standards, often 
referred to as the "pollution haven hypothesis." On the other hand, other studies suggest that trade liberalization can 
improve the environmental situation in high-income countries by promoting cleaner technologies and generating higher 
income, which allows for the funding of environmental programs. This phenomenon is associated with "technical-
economic effects," where more efficient trading countries employ cleaner production methods. Another important 
aspect is the impact of subsidies on fishing and fossil fuels. International trade in subsidized goods and services, such as 
agriculture and fisheries, can distort markets, leading to overexploitation of natural resources and reduced biodiversity. 
In general, trade can impact the environment both negatively and positively, and the effect depends on various factors, 
including policies, economic conditions, and technologies in a particular country. 
Keywords & phrases: world trade, environment, trade liberalization, environmental policy, environmental protection 
 

Համաշխարհային առևտուրը էական ազդե-
ցություն ունի շրջակա միջավայրի վրա, և ազդե-
ցությունը բազմակողմանի է: Քննարկման հիմ-
նական թեմաներից մեկը առևտրի աճի և աղ-
տոտվածության մակարդակի փոխհարաբերու-
թյունն է: Ըստ որոշ ուսումնասիրությունների 
միջազգային առևտրի աճը նպաստում է ած-
խաթթու գազի և այլ աղտոտիչների արտանե-
տումների ավելացմանը, հատկապես ցածր եկա-
մուտ ունեցող երկրներում: Դա պայմանավոր-
ված է նրանով, որ արդյունաբերական արտա-
դրությունը տեղափոխվում է շրջակա միջա-
վայրի ավելի ցածր չափանիշներով շրջաններ, 
որոնք հաճախ կոչվում են «աղտոտված ապաս-
տանի վարկած»: Մյուս կողմից, այլ ուսումնասի-
րություններ պնդում են, որ առևտրի ազատա-
կանացումը կարող է հանգեցնել շրջակա միջա-
վայրի բարելավմանը բարձր եկամուտ ունեցող 
երկրներում՝ ավելի մաքուր տեխնոլոգիաների 
ներդրման և եկամուտների ավելացման միջո-
ցով, ինչը նպաստում է բնապահպանական 
ծրագրերի ֆինանսավորմանը: Այս երևույթը 
կապված է «տեխնոտնտեսական էֆեկտների» 
հետ, որտեղ առևտուր իրականացնող երկրներն 
օգտագործում են արտադրության ավելի մաքուր 
մեթոդներ։ Մեկ այլ կարևոր ասպեկտ է սուբսի-
դիաների ազդեցությունը ձկնաբուծության և 
հանածո վառելիքի վրա: Սուբսիդավորվող 
ապրանքների և ծառայությունների միջազգային 
առևտուրը, ինչպիսիք են գյուղատնտեսությունը 
և ձկնորսությունը, կարող են աղավաղել շու-
կաները՝ հանգեցնելով բնական ռեսուրսների 
գերշահագործման և կենսաբազմազանության 
կորստի [1]: 

Այսօր ամբողջ աշխարհում առևտրի աճի և 
ազատականացման արագ տեմպերը փոխում են 
նաև մեր ապրելակերպը և աշխատելաոճը: 
Տարեկան 11 տրիլիոն դոլլար կազմող առև-
տրային հոսքերը և այն կառավարող կանոնները 
հսկայական ուժ են, որոնք խթանում են տնտե-
սական, բնապահպանական և սոցիալական 
ոլորտների փոփոխությունները: Տնտեսության 
զարգացման այնպիսի հզոր գործոնը, ինչպիսին 
միջազգային առևտուրն է, գնալով ավելի 
կարևոր է դառնում, որի ընդլայնման տեմպերը 
վերջին 15 տարիների ընթացքում գրեթե երկու 
անգամ գերազանցում են համաշխարհային 

տնտեսության աճի տեմպերը։ Ավելի ու ավելի 
շատ զարգացող երկրներ սկսում են առևտուրն 
ու ներդրումները դիտարկել որպես իրենց զար-
գացման ռազմավարության հիմնական առանցք, 
և առևտրային շահերը գնալով ավելի են 
կարևորվում տնտեսական քաղաքականության 
ձևավորման մեջ: Համաշխարհային առևտրի 
ծավալն այսօր մոտավորապես 45 անգամ գերա-
զանցում է GATT-ի առաջին օրերին գրանցված 
մակարդակը (4500% աճ 1950-ից մինչև 2022 
թվականը): Համաշխարհային առևտուրը ըստ 
արժեքի 1950 – 2022 թվականը 63 միլիարդ դոլ-
լարից աճել է մինչև 24715 միլիարդ դոլլար՝ 400 
անգամ (ԱՀԿ): Համեմատության համար կարելի 
է նշել, որ նույն ժամանակահատվածում հա-
մաշխարհային ՀՆԱ-ի մակարդակն աճել է ութ 
անգամ մինչև 2017 թվականը և 2  անգամ  2017-
2022 թվականը։ Արդյունքում Համաշխարհային 
ՀՆԱ-ում միջազգային առևտրի բաժնեմասը 
1960 թ.-ի 24,1%-ից աճել է մինչև 71,7%՝ դի-
տարկվող ժամանակաշրջանի վերջում: 2022 
թվականի դրությամբ համաշխարհային առևտրի 
ծավալն ու արժեքը միջինում աճել են համա-
պատասխանաբար 4% և 6%՝ սկսած 1995 թվա-
կանից, երբ առաջին անգամ ստեղծվեց ԱՀԿ-ն։ 
Առևտրի աննախադեպ աճը պայմանավորված է 
ազատ առևտրի համաձայնագրերի և անդր-
ազգային պայմանավորվածությունների տա-
րածմամբ: Իրոք, ազատ առևտրի համաձայնա-
գրերն ավելի տարածված են դարձել 1990-ական-
ների սկզբից, և այժմ կան 291 տարածաշրջա-
նային առևտրային համաձայնագրեր: Ազատ 
առևտրի համաձայնագրերը ոչ միայն առանց-
քային դեր են խաղում գլոբալ արժեքային շղթա-
յում, այլ նաև, որպես արդյունք, պայմաններ են 
ստեղծում աշխարհում բնապահպանական 
հավասարակշռությունը խախտելու համար [2]: 

Ընդհանուր առմամբ, առևտուրը շրջակա 
միջավայրի վրա կարող է ունենալ ինչպես բա-
ցասական, այնպես էլ դրական ազդեցություն, և 
ազդեցությունը կախված է բազմաթիվ գործոն-
ներից, այդ թվում՝ որոշակի երկրի քաղաքակա-
նությունից, տնտեսական պայմաններից և 
տեխնոլոգիաներից: Դիտարկենք առևտրի դրա-
կան և բացասական ազդեցությունը շրջակա 
միջավայի վրա։ 

Համաշխարհային առևտրի դրական ազդեցու-
թյունը շրջակա միջավայրի վրա մեծ է ու բազ-
մակողմանի։ Բերենք մի քանի օրինակ. 

1. Մեր օրերում համաշխարհային առև-
տուրը նպաստում է երկրների տնտեսական 
աճին՝ երկրի սահմաններից դուրս ընդլայ-
նելով վաճառքի շուկաները, խթանելով տար-
բեր ոլորտներում ռեսուրսների արդյունավետ 
օգտագործումը, բարձրացնելով մրցունակու-
թյունը, ներգրավելով ներդրումներ և զար-
գացնելով ենթակառուցվածքներ, ինչն էլ իր 
հերթին նպաստում է արտադրության և 
հասարակության կյանքի որակի բարելավ-
մանը: Համաշխարհային առևտուրը կարևոր 
դեր է խաղում տեխնոլոգիական առաջ-
ընթացի և նորարարությունների տարածման 
գործում, ինչը կարող է նպաստել բնակչու-
թյան կյանքի որակի բարձրացմանը: Տե-
ղեկատվական տեխնոլոգիաների, բժշկական 
սարքավորումների և գիտելիքների, վերա-
կանգնվող էներգետիկայի, տրանսպորտի ու 
լոգիստիկայի, ինչպես նաև գյուղատնտե-
սական մեթոդների փոխանակումը տարբեր 
երկրների միջև համաշխարհային խնդիրների 
լուծման համար ստեղծում է նոր հնարավո-
րություններ [3; 4]: 

2. Համաշխարհային առևտուրը նպաս-
տում է էկոլոգիապես մաքուր տեխնոլոգիա-
ների տարածմանը և շրջակա միջավայրի 
բարելավմանը. օրինակ, առևտրի միջոցով 
երկրները կարող են ներմուծել նորարա-
րական ջրի և օդի մաքրման տեխնոլոգիաներ, 
ինչը հատկապես կարևոր է Հայաստանի պես 
զարգացող երկրների պարագայում, առևտրի 
միջոցով տարածվում են էներգախնայող 
սարքավորումներ՝ արևային մարտկոցներ և 
հողմային տուրբիններ, ինչը նպաստում է 
էներգիայի սպառման ծավալների  և արտա-
նետումների կրճատմանը, այն նպաստում է 
նաև երկրների միջև կայուն գյուղատնտե-
սական մեթոդների փոխանակմանը: Սակայն, 
առևտրի ընդլայնումը կարող է վնասել շրջա-
կա միջավայրին, ինչն ազդում է տնտեսական 
օգուտների և ծախսերի վերլուծության վրա 
[5]:  
Շրջակա միջավայրի վրա ունեցած դրական 

ազդեցության հետ մեկտեղ առևտրի ընդլայ-
նումը թողնում է նաև բացասական ազդեցու-
թյուն։ Ներկայացնենք մի քանիսը. 

1. Ապրանքների արտադրության ծավալ-
ների աճին զուգընթաց աճում են նաև ռե-
սուրսների արդյունահանման ծավալները, 
որը հանգեցնում է շրջակա միջավայրի 
դեգրադացիային և կարող է հանգեցնել լուջ 
խնդիրների։ Մասնավորապես՝ թղթի, կա-
հույքի և այլ ապրանքների արտադրության 
համար անհրաժեշտ սղոցանյութի ապահո-

վումը, սպառման ծավալների աճին զուգ-
ընթաց արոտավայրերի ընդլայնումը, հան-
քային պաշարների գերշահագործումը, լեռ-
նահանքային արդյունաբերության ընդլայ-
նումը հանգեցնում են մեծածավալ անտառա-
հատումների, կենսաբազմազանության, էկո-
համակարգերի, լանդշաֆտների ոչնչացմանը, 
ջրի և օդի աղտոտման, հատկապես, եթե 
դրանք իրականացվում են առանց շրջակա 
միջավայրի վրա ազդեցությունների պատշաճ 
գնահատման և վերահսկման [7]։ 

2. Ապրանքների արտադրությունն ու 
սպառումը հաճախ ուղեկցվում է մեծ քա-
նակությամբ թափոնների կուտակմամբ և 
հանգեցնում է դրանց հեռացման և ոչնչաց-
ման հետ կապված խնդիրների, որոնք լուրջ 
բնապահպանական հետևանքներ են թողում 
շրջակա միջավայրի վրա։ Ապրանքների ար-
տադրության արդյունքում առաջանում են 
մեծ քանակությամբ թափոններ, որոնք հան-
գեցնում են հողի և ջրի աղտոտմանը՝  ար-
տադրական գործընթացները կարող են վնա-
սակար նյութեր արտանետել մթնոլորտ և 
ջրային ռեսուրսներ, արտադրության ընթաց-
քում առաջացած պլաստիկի կուտակումը 
բացասաբար է անդրադառնում ջրային և ցա-
մաքային էկոհամակարգերի վրա, ապրանք-
ներ արտադրելու համար պահանջվող մեծ 
էներգիան կարող է հանգեցնել ջերմոցային 
գազերի արտանետման ծավալների աճի, 
արտադրանքը և փաթեթավորման նյութերը 
օգտագործման ավարտից հետո հաճախ վեր 
են ածվում թափոնների, որոնք պահանջում 
են հեռացում և ոչնչացում [8]: 
Ուսումնասիրելով համաշխարհային առև-

տրի երկակի ազդեցությունը շրջակա միջավայրի 
վրա կարող ենք նշել, որ չնայած մի կողմից 
ընդհանուր շահը պահանջում է առևտրի ընդ-
լայնում և զարգացում (երկրի տնտեսական աճն 
ու զարգացումը պահանջում են առևտրի զար-
գացում), սակայն մյուս կողմից էկոլոգիական 
վիճակի վրա արտաքին ազդեցությունը պահան-
ջում է հատուկ ուշադրություն կլիմայի, կենսա-
բազմազանության և ռեսուրսների սպառման 
տեսանկյունից։ Առևտրի ավելացումը հանգեց-
նում է ջերմոցային գազերի արտանետումների 
ծավալի աճի, քանի որ մեծ տարածություններ 
ապրանքների տեղափոխումը պահանջում է 
փոխադրամիջոցներ (բեռնատարներ, նավեր և 
այլ փոխադրամիջոցներ), որոնք հիմնականում 
աշխատում են հանածո վառելիքով։ Առևտրի 
ծավալների աճը պահանջում է նաև ավելի 
երկար մատակարարման շղթաներ և լրացուցիչ 
փոխադրումներ, փաթեթավորման և ապրանք-
ների մշակման գործընթացները էներգատար են 
և ավելացնում են արտանետումների ծավալ-
ները, այն նպաստում է նաև փաթեթավորման 

նյութերի և թափոնների քանակի աճին, ինչն էլ, 
որպես հետևանք, հանգեցնեում է արտանե-
տումների աճին [6]։ Այսինքն՝ անհրաժեշտ է 
ըդլայնել առևտուրը միաժամանակ միջոցներ 
ձեռնարկելով շրջակա միջավայրի վրա վերջինիս 
բացասական ազդեցության նվազեցման ուղղու-
թյամբ։ 

Շրջակա միջավայրի վրա համաշխարհային 
առևտրի բացասական ազդեցության նվազեց-
ման նպատակով ստեղծվել են որոշ միջազգային 
համաձայնագրեր և կանոնակարգեր։ Թվարկենք 
մի քանիսը. 

 Կիոտոյի արձանագրությունը ընդուն-
վել է 1997 թվականին և միջազգային հա-
մաձայնագիր է, որն ուղղված է մարդկային 
գործունեության հետևանքով առաջացած 
ջերմոցային գազերի արտանետումների 
նվազեցմանը՝ մասնակից երկրների համար 
սահմանելով արտանետումների նվազեց-
ման պարտադիր թիրախներ: Փաստա-
թուղթը իրավական համաձայնագիր է, որն 
ուղղված է արտանետումների կրճատմանը 
և կլիմայի փոփոխության վերահսկմանը [9]: 

 Փարիզյան համաձայնագիրը ընդունվել 
է 2015 թվականին և նպատակ ունի նվազե-
ցնել ջերմոցային գազերի արտանետում-
ները՝ փորձելով սահմանափակել գլոբալ 
տաքացումը մինչև 2°C-ից ցածր, քան նա-
խաարդյունաբերական մակարդակը: Այն 
նաև նպատակադրված է սահմանափակել 
գլոբալ տաքացումը մինչև 1,5°C: Փաստա-
թուղթը սահմանում է երկարաժամկետ 
նպատակներ՝ պայքարելու կլիմայի փոփո-
խության դեմ՝ արտանետումների կրճատ-
ման և կլիմայի փոփոխությանը հարմար-
վելու միջոցով [10]: 

 Կենսաբազմազանության համաձայնա-
գիրը ընդունվել է 1992 թվականին և նպա-
տակ ունի պահպանել կենսաբազմազա-
նությունը և բնական ռեսուրսների կայուն 
օգտագործումը: Այն ներառում է տեսակ-
ների, էկոհամակարգերի և գենետիկական 
ռեսուրսների պաշտպանությանն ուղղված 
միջոցառումներ: Այս համաձայնագիրը սահ-
մանում է կենսաբազմազանության կայուն 
օգտագործման և էկոհամակարգերի պաշտ-
պանության սկզբունքները [11]: 

 Առևտրի և շրջակա միջավայրի մասին 
համաձայնագիրը (MEA)- բանակցվել է 
Առևտրի համաշխարհային կազմակերպու-
թյան (ԱՀԿ) շրջանակներում և նպատակ 
ունի ինտեգրել բնապահպանական և առև-
տրային նպատակները: Այն ձգտում է ապա-
հովել բնական ռեսուրսների կայուն օգտա-
գործումը և շրջակա միջավայրի պահպա-
նությունը միջազգային առևտրում: Փաս-
տաթուղթը ուսումնասիրում է բնապահ-

պանական և առևտրային նպատակներին 
միասին հասնելու ուղիները [12]: 

 Շատ երկրներ և միջազգային կազմա-
կերպություններ մշակում են ստանդարտ-
ներ և սերտիֆիկացում արտադրանքի և 
արտադրական գործընթացների համար, 
որոնք ուղղված են շրջակա միջավայրի վրա 
բացասական ազդեցության նվազեցմանը: 
Ստանդարտների շարքը նպատակ ունի 
բարելավել շրջակա միջավայրի կառա-
վարումը արտադրական գործընթացներում 
և մատակարարման շղթաներում [13]: 
Կայուն առևտրային իրավիճակում շրջակա 

միջավայրի ազդեցությունների նվազեցման 
գործում իր ուրույն տեղն է զբաղեցնում նաև 
նորարարությունը։ Նորարարության շնորհիվ 
ընկերությունները օգտագործում են արևային և 
քամու էներգիա, ինչը նվազեցնում է ջերմոցային 
գազերի արտանետումները և կախվածությունը 
հանածո վառելիքից, նորարարությունները թույլ 
են տալիս նվազեցնել նյութերի և էներգիայի 
սպառումը արտադրությունում, նպաստելով 
ռեսուրսախնայող քաղաքականությանը, ներ-
առում են արդյունավետ արտադրական գործ-
ընթացներ և նյութերի վերամշակում, նորա-
րարության նոր մեթոդները նպաստում են 
փաթեթավորման նյութերի նվազեցմանը և 
էկոլոգիապես մաքուր նյութերի օգտագործմանը, 
ինչը նվազեցնում է թափոնները, օրգանական 
աճեցման մեթոդների կիրառումը և քիմիական 
պարարտանյութերի օգտագործման նվազեցումը 
խթանելով կայուն սննդի արտադրությունը, 
տեխնոլոգիաները նվազեցնում են ֆիզիկական 
ճանապարհորդության անհրաժեշտությունը, 
ինչի արդյունքում նվազում են ածխածնի 
արտանետումները, և նպաստում են շրջակա 
միջավայրի պահպանմանը [14]:  

Սպառողների և հասարակության դերը 
էկոլոգիապես կայուն արտադրանքին աջակցելու 
գործում անգնահատելի է։ Նրանք կարող են 
իրենց ադեցությունը ունենալ էկոլոգիապես 
կայուն գործելակերպի զարգացման վրա օրինակ 
ընտրելով էկոլոգիապես մաքուր ապրանքներ և 
ծառայություններ, ինչը կխրախուսի ընկերու-
թյուններին անցնել արտադրության ավելի 
կայուն մեթոդների։ Հասարակության տեղեկաց-
վածությունը բնապահպանական խնդիրների և 
լուծումների վերաբերյալ նույնպես կարող է 
նպաստել արդյունավետ ընտրությունների 
կատարմանը։ Հասարակությունը կարող է նաև 
հանրային ճնշում գործադրել ընկերությունների 
և կառավարությունների վրա՝ ընդունելու ավելի 
խիստ բնապահպանական չափանիշներ։ Սպա-
ռողները կարող են աջակցել ընկերություններին, 
որոնք իրականացնում են կանաչ պրակտիկա, 
նպաստելով կայուն արտադրության բարձրաց-
մանը։ 

Վերոնշյալից կարելի է եզրակացնել, որ թեև 
համաշխարհային առևտուրը նպաստում է 
տնտեսության զարգացմանը, սակայն այն նաև 
էկոլոգիական դեգրադացիայի պատճառ կարող 
է դառնալ, առաջացնելով լրացուցիչ ծախսեր։ 
Այսինքն՝ համաշխարհային առևտրի ազդեցու-
թյունը կարող է լինել ինչպես դրական, այնպես էլ 
բացասական։ Այստեղ հիմնական հարցը այն է, 
թե ինչպես հավասարակշռել տնտեսական շա-
հույթը և էկոլոգիական բացասական արդյունք-
ները։ Օրինակ, ՄԱԿ-ի Պարենի և գյուղատնտե-
սության կազմակերպության (FAO) տվյալները 
ցույց են տալիս, որ ցածր եկամուտներ ունեցող 
երկրներից գյուղատնտեսական արտադրանքի 
արտահանման ծավալները կայուն էին մինչև 
1990-ականները։ Այս երկրները բախվում էին 
պարենային համատարած անապահովության, 
ինչպես նաև խոցելի  էին սննդի մատակա-
րարման ցնցումների նկատմամբ, ինչպիսիք են՝ 
գների փոփոխությունները կամ բնական աղետ-
ները, որոնք կարող են խոցելի բնակչությանը 
կանգնեցնել սննդային բարձր ռիսկի առջև: 
Սակայն վերջին հիսուն տարում, այդ երկրները, 
չնայած պարենային ռիսկերին, զգալիորեն 
բարձրացրել են արտահանման ծավալները 
շնորհիվ Արժույթի միջազգային հիմնադրամի 
(ԱՄՀ) և Համաշխարհային բանկի (ՀԲ) նման 
միջազգային կազմակերպությունների կողմից 
պահանջվող «կառուցվածքային ճշգրտման» 
քաղաքականության։ 

Համաշխարհային առևտրի դերը շրջակա 
միջավայրի պահպանման կամ ոչնչացման 
գործում երկակի է և կախված է բազմաթիվ 
գործոններից։ Այստեղ անհրաժեշտ է հասնել 
տնտեսական շահերի և շրջակա միջավայրի 
պաշտպանության հավասարակշռմանը, ինչը 
մեր կարծիքով պահանջում է հետևյալ ուղիները. 

 Խիստ բնապահպանական չափանիշ-
ների մշակում և կիրառում, ինչը կարող է 
նպաստել հավասար պայմանների ստեղծ-
մանը և խրախուսել ընկերություններին 
ընդունել էկոլոգիապես մաքուր տեխնո-
լոգիաներ և գործելակերպ: 

 Տնտեսական խրախուսման մեխանիզմ-
ների կիրառում, օրինակ արտանետումների 
դիմաց հբարձր հարկային դրույքաչափերի 
կիրառումը, ինչը կարող է խրախուսել 
ընկերություններին նվազեցնել շրջակա 
միջավայրի վրա իրենց ազդեցությունը և 
ներդրումներ կատարել մաքուր տեխնոլո-
գիաների մեջ: 

 Կանաչ տեխնոլոգիաների և նորարա-
րությունների խրախուսում։ 

 Բնապահպանական խնդիրների և 
դրանց լուծման ուղիների մասին հանրային 
կրթություն և իրազեկվածության բարձր 
մակարդակի ապահովում: 

 Միջազգային համագործակցություն և 
համաձայնագրերը։ 

